
ՏԵՂԵԿԱՆՔ
[bookmark: _Hlk47621553]«Հայաստանի Հանրապետության և Եվրասիական զարգացման բանկի միջև 2015 թվականի ապրիլի 14-ին ստորագրված «Հյուսիս-հարավ» ավտոճանապարհային միջանցքի շինարարության (4-րդ հերթ)» նախագծի ֆինանսավորման համար Կայունացման և զարգացման եվրասիական հիմնադրամի միջոցներից ներդրումային վարկ տրամադրելու մասին» համաձայնագրի Լրացուցիչ համաձայնագիր N 3-ի կնքման նպատակահարմարության վերաբերյալ

2015 թվականի ապրիլի 14-ին Հայաստանի Հանրապետության և Եվրասիական զարգացման բանկի միջև կնքվել է «Հյուսիս-հարավ» ավտոճանապարհային միջանցքի շինարարության (4-րդ հերթ)» նախագծի ֆինանսավորման համար Կայունացման և զարգացման եվրասիական հիմնադրամի միջոցներից ներդրումային վարկ տրամադրելու մասին» 150 մլն ԱՄՆ դոլարի համաձայնագիր (այսուհետ՝ Համաձայնագիր), որի համաձայն՝ վարկը ենթակա է մարման 2020 թվականի հունիսի 30-ից մինչև 2034 թվականի դեկտեմբերի 30-ը 30 հավասարաչափ կիսամյակային վճարումներով՝ յուրաքանչյուրը  5 մլն ԱՄՆ դոլար:
2020թ. փետրվարի 29-ի դրությամբ վարկից ընդհանուր առմամբ մասհանվել է ընդամենը 0,65 մլն ԱՄՆ դոլար (կամ վարկի ամբողջ գումարի 0,4%-ը), ուստի անհրաժեշտություն է առաջացել վերանայելու վարկային համաձայնագրով ամրագրված վարկի մարման ժամանակացույցը, քանի որ հերթական մարման ամսաթվի դրությամբ վարկի գծով պարտքի մնացորդը ավելի պակաս է ստացվում, քան ամրագրված մարման մասնաբաժինը:
Ելնելով վերոգրյալից՝ հարցը ներկայացվել է Եվրասիական զարգացման բանկի երևանյան ներկայացուցչություն և առաջարկվել է վերանայել Համաձայնագրով սահմանված մայր գումարի մարման ժամանակացույցը՝ վարկից օգտագործված մասի նկատմամբ կիրառելով համամասնական մարման ժամանակացույց: Առաջարկն ընդունվել է Եվրասիական զարգացման բանկի կողմից, որի հիման վրա վերջինս ներկայացրել է «Հյուսիս-հարավ» ավտոճանապարհային միջանցքի շինարարության (4-րդ հերթ)» նախագծի ֆինանսավորման համար Կայունացման և զարգացման եվրասիական հիմնադրամի միջոցներից ներդրումային վարկ տրամադրելու մասին» համաձայնագրի Լրացուցիչ համաձայնագիր N 3-ի նախագիծ, որում ներառված են նշված նկատառումները:
Առաջարկված տարբերակը համահունչ է միջազգային այլ ֆինանսական կազմակերպությունների կողմից վարկի մայր գումարի մարման համար կիրառվող մեխանիզմներին և ավելի ճկուն է դարձնում վարկի մարման գործընթացը: Հետևաբար Հայաստանի Հանրապետության և Եվրասիական զարգացման բանկի միջև 2015 թվականի ապրիլի 14-ին ստորագրված «Հյուսիս-հարավ» ավտոճանապարհային միջանցքի շինարարության (4-րդ հերթ)» նախագծի ֆինանսավորման համար Կայունացման և զարգացման եվրասիական հիմնադրամի միջոցներից ներդրումային վարկ տրամադրելու մասին» համաձայնագրի Լրացուցիչ համաձայնագիր N 3-ի կնքումը համարում ենք նպատակահարմար:

